
Annotatsiya. Ushbu maqolada Temuriylar davlati hukmdori Shohruh Mirzo va Usmoniylar davlati o‘rtasidagi
diplomatik aloqgalar tarixi yoritiladi. Maqolada ikki davlat o‘rtasida olib borilgan elchilik munosabatlari,

Kirish. Amir Temur davrida Movarounnahr va Usmoniylar davlati o‘rtasidagi
diplomatik munosabatlarda tomonlarning siyosiy yondashuvlarida muayyan farqlar kuzatiladi.
Xususan, Amir Temur tashqi siyosatda vazmin va ehtiyotkor diplomatik yo‘l tutgan bo‘lsa,
Usmoniylar davlati hukmdori Boyazid Yildirimning siyosiy faoliyatida keskinlik unsurlari
yaqqol namoyon bo‘ladi. Biroq keyingi davrlarda, har ikki davlat hukmdorlari avlodlari
zamonida, ozaro munosabatlarda harbiy qarama-qarshilikdan ko‘ra diplomatik aloqalarning
ustuvor ahamiyat kasb etganini kuzatish mumkin.

Tadqgiqotning magsadi Shohrux Mirzo hukmronligi davrida Temuriylar va Usmoniylar
davlatlari o‘rtasidagi diplomatik alogalarning mazmuni, shakllari va siyosiy ahamiyatini ilmiy
tahlil qilishdan iborat. Tadqiqotning dolzarbligi shundan iboratki, Temuriylar va Usmoniylar
o‘rtasidagi munosabatlar tarixshunoslikda asosan Amir Temur va Boyazid Yildirim o‘rtasidagi

Angara jangi doirasida talgin qilinib kelinadi. Shohrux Mirzo hukmronligi davridagi diplomatik
alogalar esa yetarli darajada kompleks o‘rganilmagan. Mazkur tadqiqot ushbu bo‘shligni
to‘ldirish, XV asrning birinchi yarmida mintaqaviy siyosiy barqarorlikni ta’'minlashda
diplomatiyaning o‘rnini ochib berish bilan ahamiyatlidir.

Adabiyotlar tahlili.Temuriylar va Usmoniylar davlati hukmdorlari o‘rtasidagi
diplomatik alogalar tarixi bo‘yicha dunyoda va yurtimizda yetakchi olimlar ilmiy izlanishlar
olib borishgan. Bu ilmiy izlanishlarda Shohruh Mirzo va Usmoniylar hukmdorlari o‘rtasidagi
diplomatik aloqalar tarixi yaqqol ko‘zga tashlanadi. Masalan, Fransuz turkologi Jan-Pol Ru o'z
asarida, Yangi hukmdor Shohrux Mirzo tinchlikka yo‘naltirilgan siyosat olib boruvchi hukmdor
edi, faqat boshqa bir chora qolmaganida chegaralarini himoya qilish va qarindoshlari orasidagi
harbiy to‘qnashuvlarga chek qo‘yish uchun urishar edi [1, S. 334]. deb ta’kidlaydi.

Shohrux Mirzoning Oq Qo‘yunlilar va Usmoniylar davlatiga qarshi yurish olib bora
olmaganligi, usmoniylarning esa temuriylarni dushman sifatida ko‘rmaganligi sabablarini
Turkiyalik Professor Yusuf Cetindag quyidagicha ifodalaydi. Shohrux Mirzo Temurdan keyin
g‘arb tomonga uch marotaba yirik yurishlar uyushtirdi. Bu yurishlar asosan Qora qo‘yunli
hukmdorlarining itoatsizligi sababli amalga oshirilgan edi. Ushbu yurishlar davomida Shohrux
Mirzo na Oq Qo‘yunlilar, na Usmoniylar bilan urush olib bordi. Chunki har ikkala davlat ham
o‘zlarini Shohrux Mirzoning noibi sifatida tan olishgan edi.

Aslida, Usmoniylarning sharqdagi Temuriylar hukmdorligiga dushman bo‘lganini gat'iy
tarzda ta’kidlash mushkuldir. Garchi Amir Temur bilan Yildirim Boyazid o‘rtasida bo‘lib o‘tgan
yirik jangdan keyin ayrim kichik ziddiyatlar yuzaga kelgan bo‘lsa-da, Usmoniylarning sharqni
zabt etish siyosiy magsadi mavjud bo‘lmagani sababli, ularning temuriylarni dushman sifatida
ko‘rgan deyish mumkin emas. Usmoniylar o‘zlariga aniq va ochiq xavf tug‘ilmagunga qadar,
Sharqdagi musulmon turk davlatlari bilan to‘qnashuvlardan qochishga intilganlar. Aksincha,
Usmoniy hukmdorlari sharqdagi ushbu davlatlarga nisbatan iliq munosabatda bo‘lganlar [2,
S.17-18].

Temuriylar davlatidagi tashqi ishlar bilan shug‘ullanuvchi tizim haqida O‘“zbek
akademigi Muzaffar Muhitdinovich Xayrullayev oz fikrlarini keltiradi. Tarixiy asarlarda
uchraydigan temuriy shahzodalar saroyidan xorijiy mamlakatlarga ketgan elchilar, xorijiy
elchilarni temuriylar saroyida gabul marosimlari, xorij hukmdorlari bilan yozishmalar, gisqasi,
temuriylar xorijiy munosabatlariga doir ko‘plab ma’lumotlar borki, ularni ko‘zdan kechirar
ekanmiz, temuriylar saroyida tashqi ishlar bilan shug‘ullanuvchi butun bir tizim ishlab
turganini ko‘rish mumkin. Xorijiy davlatga boradigan elchilikni tashkil etish, xorijdan keladigan
elchilarni kutib olish, gabul marosimlarini tashkil etish, elchilarga xizmat ko‘rsatish kabi har bir
masalaning o‘z mutasaddisi temuriylar saroyida tayin qilingan.

Temuriylar tashqi munosabatlarida ko‘zga tashlanadigan yana bir qirra shuki, ularning
xorij hukmdorlari bilan yozishmalarida yoki elchilarning hukmdorlar bilan muloqotlarida,
albatta, savdo aloqalarini yo‘lga qo‘yish yoki mustahkamlash va savdogarlar xavfsizligini
ta’'minlash kabi masalalar ko‘tarilganligini ko‘ramiz. Bu esa temuriy hukmdorlarning savdo-
igtisodiy aloqalarga naqadar jiddiy e’tibor berganligidan dalolat beradi [3, B.103].

Metodologiya.Tadqgiqot jarayonida tarixiylik va xolislik tamoyillariga asoslanildi.
Asosiy metodlar sifatida tarixiy-taqqoslash, manbashunoslik tahlili hamda tizimli
yondashuvdan foydalanildi. Shohrux Mirzo va Usmoniylar sultonlari o‘rtasidagi yozishmalar,
fathnomalar va elchilik ma’lumotlari birlamchi manbalar sifatida o‘rganildi. Shuningdek,

zamonaviy tarixchilarning ilmiy ishlari tahlil qilinib, mualliflarning o‘zaro qarashlari
solishtirildi.

Tahlil va natijalar. Temur vafotidan so‘ng uning o‘g’li Shohrux Mirzo dastlab ichki
kurashlar bilan mashg‘ul bo‘lib, bir muddat g‘arb masalalarini e’tibordan chetda qoldirdi.
Aynan shu davrda Qora qo‘yunlilar hukmdori Qora Yusuf hamda Usmoniylar davlati boshida
turgan Mahmud Chalabiy o'z davlatlarini qayta tiklashga muvaffaq bo‘ldilar. Shohrux g‘arbda
otasi Temur tomonidan o'z vaqtida o‘rnatilgan tartibni qayta tiklashni istar edi. Shu sababli u
Temurning oliy hokimiyatini tan olgan Mahmud Chalabiyning Onadoluda yana siyosiy birlikni
ta’'minlashini oz manfaatlari nuqtai nazaridan ma’qul deb hisoblamadi. Darhaqiqat, 1416-yilda
u amirlaridan Burunduq Bahodir orqali yuborgan maktubida usmoniylarning o‘z aka-ukalarini
qatl qildirilishini qoralagan edi. Usmoniylar hukmdori esa javob maktubida aytilgan gaplarning
to‘griligini tan olib, biroq hokimiyat sheriklikni qabul qilmasligini, sheriklik esa doimo
dushmanlarga imkon va jur’at berishini [2, S.16]. Shu sababli ajdodlari tomonidan fath etilgan
Salonika viloyati va boshqa bir qancha hududlar qo‘ldan chiqib ketganini ta’kidlagan[4, S.254].
Ushbu jumlalarda Mahmud Chalabiyning keskin so‘zlarsiz Shohrux Mirzoning so‘zlarini
to‘griligini ta’kidlagani hamda o‘z aka-ukalarini qatl qildirilish sabablarini tushuntirib
o‘tganligi bilan Usmoniylar hukmdorining Shohrux Mirzoga nisbatan ehtiyotkor va itoatkor
siyosiy munosabatini o‘zida aks ettiradi.

Temuriy shahzodalarning Usmoniylar, Oq qo‘yunlilar bilan yozishmalarining
ko‘pchiligida Qora Yusufning nomi o‘rtaga chigaveradi. Shohrux Mirzo Usmoniylar sultoni
Mahmud Chalabiy (1402-1421)ga noma yo‘llagan. Bu nomada Shohrux, agar Qora Yusuf
usmoniylar mamlakatida ko‘ringudek bo‘lsa, uni temuriylar saroyiga jo‘natib yuborishlarini
iltimos qiladi. Bu maktubga usmoniylar sultoni mufassal bir javob qaytarar ekan, Qora Yusuf
uchun usmoniylar mamlakatiga boradigan yo‘llarni berkitishi yoki uzrxohlik yuzasidan uni
(Qora Yusufni) temuriylar saroyiga yuborishga harakat qilajagini ma’lum qiladi[3, B.100].Bu
holat Mahmud Chalabiyning otasi Boyazid Yildirim davridagi diplomatik xatolardan saboq
olganini ko‘rsatadi.

Buyillarda Ogqo‘yunlilar hukmdori Qora Yuluk tomonidan Shohrux Mirzoga yuborilgan,
biroq manziliga yetmasdan Qora Yusuf qo‘liga tushib qolgan bir maktubda, avvalo Oq
go‘yunlilar, shuningdek Onadolu beklari, Vizantiya va Trabzon takfurlari, gruzin maliklari,
Shirvon, Gilon va Luriston beklari Shohrux Mirzoni kutayotganlari bayon etilgan edi. Ushbu
maktub sababli xavotirga tushgan Qora Yusuf Usmoniylar sultoni Mahmud Chalabiyga yozgan
maktubida Shohrux Mirzo Bo‘g‘ozlargacha bo‘lgan hududlarni istilo etib, Bolgondan Dashti
Qipchoqqgacha, Darbanddan Ozarbayjongacha yurish qilish niyatida ekanini bildirgan. Mahmud
Chalabiy esa bu maktubga nisbatan sukut saqladi va har safar Shohruxga bo‘lgan itoatini
takrorlab keldi. Hatto Shohrux Mirzoga yo‘llagan bir maktubida Karaman o‘g‘liga qarshi qilgan
yurishini o‘zini himoya qilish sifatida qabul qilish lozimligini ta’kidlagan edi. Mahmud
Chalabiydan keyin uning o‘gli Murod II ham vafotiga gqadar Shohrux Mirzoga bo‘lgan
sadoqatidan chekinmadi. O‘sha davr Usmoniylar sultonlari qanday bo‘lmasin, Temur
davridagiga oxshash ikkinchi bir mag‘lubiyatni boshdan kechirishni istamas edilar[2, S.16].Shu
bilan bir gatorda, Qora qo‘yunlilar davlati Temuriylar va Usmoniylar o‘rtasida muayyan
darajada siyosiy to‘siq vazifasini bajargani ko‘rsatiladi.

Shu vaziyatda, 1420-yil 25-avgustda Shohrux Qora Yusufga qarshi harakatga o‘tdi.
Shohrux Mirzoning qo‘shini sharqiy Onadolugacha yetib keldi. Shohrux Mirzoga Qora

Yusufning vafot etgani haqidagi xabar yetib keldi va qoraqo‘yunlilar tarqalib ketdilar. Shohrux
Mirzo bu g'alabadan g'oyat mamnun bo'lib, ko‘plab davlatlar hukmdorlariga fathnomalar
yubordi. Bu fathnomalardan biri Usmoniylar hukmdoriga ham yo‘llangan edi. Shohrux Mirzo
ushbu fathnomada qoraqo‘yunlilarni mag‘lub etganini hamda Ozarbayjon va Tabrizni o'z
hukmronligi ostiga olganini ma’lum qilgan. E’tiborlisi shundaki, bu yurish davomida Usmonlilar
bilan Temuriylar o‘rtasida hech qanday qurolli to‘qnashuv sodir bo‘lmadi[2, S.16].

Shohrux Mirzo Xuroson tomon qaytgach, Iskandar Ozarbayjonni yana qayta egallaydi.
Shuningdek, Mamluklar ham Shohrux Mirzoning ittifoqchilaridan bo‘lgan Oq qo‘yunlilarga
hujum qildilar. Natijada Shohrux Mirzo 1429-yilda ikkinchi bir harbiy yurish uyushtirishga
qaror qildi. Bu yurish amalga oshirilishini eshitgan Usmoniylarning barcha dushmanlari
quvonishgan edilar, chunki bu ikki davlat har qanday paytda bir-biri bilan to‘qnash kelishi
mumkin edi. Shohrux Mirzo Ozarbayjonga yurishni amalga oshirdi . Iskandar bo‘lib o‘tgan
urushda yengildi. Shohrux bu g‘alabasi munosabati bilan yana fathnomalar yozdirib,
Usmoniylar hukmdori hamda boshqa ko‘plab hukmdorlarga yubordi. Iskandarning
mag‘lubiyatga uchrashi bilan Shohrux Mirzo va Usmoniylar o‘rtasida hech qanday to‘siq
golmagan edi. Hamma Shohrux Mirzo usmoniylar yerlariga ham hujum qiladi, deb kutayotgan
bir paytda, uning kutilmaganda chiqargan qarori bilan Qorabog‘dan Xuroson tomonga qaytib
ketishi Usmoniylar tomonidan ijobiy gabul qilindi va ikki davlat o‘rtasida yana tinchlik saglanib
qoldi.

Keyingi yili Ozarbayjon yana notinchlik girdobiga tushdi va Shohrux Mirzo g‘arb
tomonga yangi bir yurish uyushtirdi. Qora Qo‘yunlilar bilan temuriylar o‘rtasida bo‘lib o‘tgan
jangda qora qo‘yunlilar og‘ir mag‘lubiyatga uchradilar va ularning hukmdori Iskandar Onadolu
tomonga qochishga majbur bo‘ldi. Shundan so‘ng Shohrux Mirzo Onadolu beklari nomiga
maktublar yuborib, Iskandarni oz hududlariga gabul qilmaslik haqida ogohlantirdi.
Shuningdek, Murad II ga yuborgan elchisi orqali[2, S.17]. Iskandarning ko‘p fitna, fasod va
bosqinchilik qilganini, endi esa qochib yurganini ayttirib, agar u tomonlarga o‘tib qolsa, tutulib
o‘ziga jonatishini istadi[5, B.77]. 1436-yilda Iskandarni qo‘lga kirita olmagan Shohrux Mirzo
Xorazmdan kelgan ayrim salbiy xabarlar sababli ortga qaytishga majbur bo‘ldi.

Murad II Shohrux Mirzoni bezovta giladigan har qanday harakatdan tiyilishga harakat
qilgan edi. Hatto Onadoludagi Karaman O‘gfillari beyligi, Dulkadir o‘g‘illari beyligi va Murad II
Shohrux Mirzo tomonidan yuborilgan shohona to‘nlarni kiyish orqali unga bo‘ysunganliklarini
namoyon etdilar. Natijada Shohrux Mirzo katta umidlar bilan chiqqgan bu yurishlardan hech
ganday aniq natija qo‘lga kirita olmay qaytdi. Ozarbayjon, Sharqiy Onadolu va Iroq hududlarida
hukmronlik qgilgan qora qo‘yunli davlati mavjudligi sababli u na Usmoniylar, na Mamluklar
ustiga yurish qila oldi. Usmoniylar hukmdorlari Mahmud Chalabiy va Murad II Shohrux Mirzo
bilan to‘qnash kelmaslikka intilgan holda, oz hokimiyatlari va qudratlarini mustahkamlab
bordilar. Shu tariga Shohrux Mirzoning “Bo‘g‘ozlargacha bo‘lgan hududlarni zabt etish”
g‘oyasining amalga oshishi tobora qiyinlashib borardi[2, S.17].

Ma’aliy tomonidan tayyorlanib, 1474-yilda Sulton Mahmud II Fotihga taqdim etilgan
“Hukumdornoma” nomli asarda Murod II ning Shohrux Mirzo xizmatida bo‘lish uchun qirq
nafar saralangan askarni oz elchisi orqali ko‘plab sovg‘alar bilan Hirot shahriga yuborgani
bayon etiladi[2, S.18]. Asarda quydagi jumlalar o‘rin olgan. Hindiston, Xitoy Mochin va
Xo‘tandan unga chinni laganlarda sovg‘alar yuborilganligi gayd etiladi, elchilarning soliq va boj
masalalarida imtiyoz so‘rab murojaat gilganlari ham tilga olinadi. Misr sultoni ham Shohruh

Mirzo bilan doimiy diplomatik alogalarni yo‘lga qo‘ygani. U elchilar orqali oz hurmati va
salomini izhor qilib “Sen podshohlarning podshohisan men sening qulingman “ deya murojaat
qilgani keltiriladi. Shuningdek, Usmoniylar sultoni Sulton Murod II Shohrux Mirzoga
Venetsiyaning yuqori sifatli qalin matolari, podshohlik darajasiga munosib gilamlar,
Shuningdek, zirhli qurollangan askarlar va maxsus himoya yopinchiqlari bilan himoyalangan
otlarni yuborgan. Murod II o'z davrining yuqori darajali kotibiga Shohrux Mirzo uchun maktub
yozdirdi. Maktubda Shohrux Mirzoning siyosiy va axloqiy fazilatlari alohida ta’kidlangan. Unda
Shohrux Mirzo davlatini adolatli boshqarayotgani, shaxsiy hayotining kamtaronaligi, davlatida
tinchlik va barqarorlik ta’'minlanganini yuqori baholagan. Shu sababli u boshqa hukmdorlar
orasida yetakchi shaxs sifatida e’tirof etilgan. Hatto Murot II Shohrux Mirzo xizmatida bo‘lish
uchun yuborgan saralangan askarlarga “ boringlar uning libosining yengini o‘pinglar “ deya
sozlagani ma’lum. Elchilarning Hirotda Shohruh Mirzoning huzurida Sulton Murodning
maktubida yozilgan so‘zlarni o‘qishi Shohrux Mirzo tomonidan ijobiy qabul qilingan.
Shuningdek, Usmonli sultoni tomonidan yuborilgan maxsus tanlangan askarlar Sulton Murod
II nomidan keltirilgan sovg‘alarni Shohrux Mirzoning huzuriga keltirdilar va ularga o‘tirish
uchun 40 dona oltin bilan bezatilgan o‘rindiq qo‘ydilar, 10 dona qurollangan askarlar ustilari
yopinchiqlar bilan himoyalangan otlarni ham Shohruhning huzuriga keltirdilar[6, S.536-537].
Shohrux Mirzo Hirotga kelgan elchilar delegatsiyasini nihoyatda ehtirom bilan kutib oldi va
ular sharafiga Hirotda bayramona tantanalar tashkil ettirdi[2, S.18]. Bugungi kunda Shohrux
Mirzo va Murod Il nomalaridan yozilgan olti maktub nusxasi hozirgacha aniglangan va ilmiy
muomalaga kiritilgan hisoblanadi[3, B.102]. Yuqorida Usmoniylar elchilarining Shohrux Mirzo
huzuriga sovg‘alar va xos askarlar bilan kelganligi Shohrux Mirzoning mintaqadagi siyosiy
mavqeyini tan olinganidan dalolat bermoqda.

Usmoniylar sultoni Sulton Mahmud II Fotih (1444-1446)ning Shohrux Mirzo bilan
makotibasining nusxasi ham saqlangan. Ushbu yozma muloqot tashabbusi Mahmud II Fotih
tomonidan ko‘rsatilgan edi. Maktubda Fotih 0‘z otasi Sulton Murodning saltanat taxtini unga
topshirgani va Yevropa ittifoqchi kuchlari bilan bo‘lgan muhorabalarda qozongan g‘alabalari
haqida yozgan. Shohrux Mirzo ushbu nomaga javoban oz maktubida, avvalo, Fotihni sultonlik
taxtiga musharraf bo‘lganligi bilan tabriklab, so‘ng orada savdo, elchilik alogalarini
mustahkamlash istagini bildirgan[3, B.102].

Xulosa. Xulosa qilib aytganda, Amir Temur va Boyazid Yildirim o‘rtasidagi
munosabatlar Anqara jangidagi harbiy to‘qnashuv bilan yakunlangan bo‘lsa, Shohruh Mirzo va
Usmoniylar hukmdorlari o‘rtasidagi diplomatik aloqalar aksincha, tinchlik va murosaga
asoslangan. Usmoniylar sultonlari Shohrux Mirzoni oliy hukmdor sifatida tan olib urush kelib
chigishidan qochishga intildilar. Natijada ikki davlat o‘rtasidagi diplomatik munosabatlar XV
asrda mintaqaviy barqarorlikni ta'minlashga xizmat qilgan.

